
GOUVÈNÈ CUOMO ANONSE 350 NOUVO SÒLDA GAD NASYONAL NEW YORK AP PATI JODI A POU 11 

MWA DEPWAMAN NAN PEYI KOWET 

 

Sòlda yo te kite Long Island, Rochester ak Albany jodi a 

 

Gouvènè Andrew M. Cuomo te anonse jodi a gen plis pase 350 Sòlda Gad Nasyonal Lame New York  ki 

ale Fort Hood, Texas pou kòmanse antrenman pou yon depwaman nan peyi Kowet nan fen ane sa. Sòlda 

yo se manm 42
yèm

 Brigad Avyasyon Konba, ki gen kòmannman li nan Latham, ak 642
yèm

 Batayon Sipò 

Avyasyon ki baze nan kazèn Farmingdale, Rochester, Dunkirk ak Olean. Sòlda yo te kite McArthur Airport 

nan Ronkonkoma, Albany International Airport, ak Greater Rochester International Airport maten an. 

Paske Sòlda Gad Nasyonal Lame sa yo ap sipòte yon operasyon aletranje, fèmti pasyèl gouvenman 

federal la pa pral stope depwaman yo. 

 

“Sòlda Sitwayen New York sèvi eta ak nasyon nou an nan plizyè misyon sou latè, epi jodi a plis pase 350 

gason ak fanm vanyan pare pou fè menm bagay la nan peyi Kowet,” te deklare Gouvènè Cuomo. “Mwen 

kwè tout Nouyòkè ap mete ak mwen pou bat bravo pou sèvis yo epi swete yo tounnen anbyen.” 

 

Dis elikoptè UH-60 ak 55 Sòlda ki afekte nan 142
yèm

 Rejiman Avyasyon 3
yèm

 Batayon Konpayi A, eki fè pati 

depwaman an, te kite pou ale Fort Hood semèn pase. Sòlda yo pral fè egzèsis apre mobilizasyon nan 

Fort Hood kòm dènye preparasyon pou yon depwaman nèf rive 10 mwa kap pote sipò elikoptè Lame 

pou twoup yo nan peyi Kowet. 

 

42yèm Brigad Avyasyon Konba a pral pran tou kòmanman 400 Sòlda 227yèm Rejiman Avyasyon 4yèm 

Batayon Lame a, yon Batayon Rekonesans Atak ki baze nan Fort Hood ki vole elikoptè atak AH-64 D 

Apache “Longbow”. Brigad la pral genyen tou 400 twoup 228yèm Batayon Avyasyon Sipò Jeneral 3yèm 

Batayon an ki se yon inite avyasyon Gad Nasyonal Michigan lan ak kèk eleman ki soti nan Gad Nasyonal 

Delaware la. 

 

Yon Batayon Avyasyon Sipò Jeneral gen ladann elikoptè UH-60 ki gen strikti Avyon Anbilans pou 

evakyasyon medikal, UH-60 ki itilize nan wòl kòmannman ak kontwòl pou transpòte pèsonèl esansyèl 

nan tout peyi a, ak elikoptè pwa lou CH-47 ki ka transpòte jiska 30 twoup ak gwo kantite kako. 



Haitian Creole 

 

Apa sipò pou pèsonèl ak transpò l ap pote pou fòs ameriken nan peyi Kowet yo, brigad la pral fè tou 

egzèsis ansanm ak peyi ki se alye li yo nan Gòf la, dapre Kolonèl Albert Ricci, kòmandan brigad la. 

 

Inite Avyasyon Gad Nasyonal Lame New York la te depwaye nan peyi Ondiras, Bosni, ak Irak pou sipòte 

misyon ameriken nan peyi sa yo. Yo te pran avyon pou vin nan misyon lakay yo tou lè te gen atak 11 

septanm 2001 yo, Siklòn Katrina nan lane 2005, Tanpèt Twopikal Irene ak Lee nan lane 2011 ak Sipè 

Ouragan Sandy nan lane 2012. 

 

Pou jwenn plis enfòmasyon sou depwaman 42
yèm

 Brigad Avyasyon Konba ak  642
yèm

 Batayon Sipò 

Avyasyon an kontakte New York State Division of Military and Naval Affairs Public Affairs Office nan  

518-786-4581. 

